
Seduta ta' I-24 ta' Ottubru, 2006

Citazzjoni Numru. 34/2006

Steve Allen FAGERBAKKE u Susanne Fagerbakke
VS

Maria Dolores SPITERI, Massimo Spiteri u Romina
Spiteri

[I-Qorti:

Rat I-Att ta¢-Citazzjoni mressaq fit-12 ta’ Jannar, 2006,

bil-pro¢edura sommarja specjali li bih u ghar-ragunijiet
hemm imfissra, l|-atturi talbu li I-Qorti taqgta’ I-kawza bid-

dispensa tas-smigh u biex tikkundanna lill-imharrkin biex
johorgu mill-post numru hdax (11), Trig Bondin (Recte:

“Bordin”), Msida/Pieta’ fiz-zmien qasir u perentorju li din il-

Qorti ghandha tiffissalhom, wara li tiddikjara li huma
geghdin jokkupawh bla ebda titolu siewi fil-ligi;

Rat id-degriet taghha tad-9 ta’ Frar, 2006, li bih gieset li I-
imharrkin urewha li jisthoqgilhom jithallew jikkontestaw il-

Pagna 1 minn 8

Qrati tal-Gustizzja



Kopja Informali ta' Sentenza

kawza u tathom ghoxrin jum zmien biex iressqu Nota tal-
Eccezzjonijiet;

Rat in-Nota tal-E¢¢ezzjonijiet imressga mill-imharrkin fis-
16 ta’ Frar, 2006, li biha lagghu ghat-talbiet attrici billi
galu, preliminarjament, li din il-Qorti ma ghandhiex is-
setgha li tisma’ I-kawza minhabba I-valur tal-kwestjoni u
dan billi I-valur lokatizju tal-post jaga’ fil-kompetenza ta’
Qorti ohra; lanqgas ma ghandha din il-Qorti s-setgha i
tisma’ I-kawza minhabba n-natura tal-kawza ghaliex huma
ghandhom titolu validu ta’ kera dwar il-post. Fil-mertu,
lagghu billi galu li t-talbiet attrici m’humiex misthogqga
ghaliex huma jgawdu t-titolu ta’ kera ghall-post, liema jedd
wirtuh minghand Francesca Agius;

Rat id-degriet taghha tat-2 ta’ Marzu, 2006, li bih ordnat li
jigu trattati l-ewwel Zzewd eccezzjonijiet preliminari
marbutin mas-setgha tal-Qorti li tisma’ I-kawza;

Semghet  il-provi  tal-partijiet dwar l-imsemmija
eccezzjonijiet;

Rat id-degriet taghha tal-21 ta’ Marzu, 2006, li bih tat lill-
partijiet zmien biex iressqu Noti ta’ Sottomissjonijiet dwar
l-istess e¢cezzjonijiet preliminari;

Rat in-Nota ta’ Sottomissjonijiet imressqga mill-imharrkin
fit-18 ta’ April, 2006, li minnha, fost I-ohrajn, jirrizulta wkoll
li l-imharrkin kienu qeghdin jirrinunzjaw ghall-ewwel
eccezzjoni taghhom;

Rat in-Nota ta’ Sottomissjonijiet imressga mill-atturi fid-19
ta’ Mejju, 2006, bi twegiba ghal dik tal-imharrkin;

Rat |-atti kollha tal-kawza;

Rat id-degriet taghha tal-31 ta’ Mejju, 2006, li bih halliet il-
kawza ghas-sentenza dwar |-e¢¢ezzjoni preliminari li din
iI-Qorti ma kellhiex is-setgha |i tisma’ |-kawza rationae
materiae;

! Pagg. 59 sa 64 tal-process
2 Pagg. 68 sa 70 tal-process

Ikkunsidrat:

i din hija azzjoni ghal zgumbrament minn dar ta’
abitazzjoni. L-atturi jridu jiehdu lura fidejhom post f'Tal-
Pieta’ li huma xtraw fAwissu tal-2002. llI-post gieghed
jinzamm mill-imharrkin, jew min minnhom, u billi dawn ma
jridux johorgu minn hemm, I-atturi geghdin imexxu b’din il-
kawza. L-atturi jghidu li I-imharrkin geghdin izommu |-post
bla ebda jedd;

llli I-imharrkin jghidu li huma jghixu f'dak il-post b’kirja li
huma wirtu minghand Francesca Agius, omm I-imharrka
Maria Dolores Spiteri. Huma jghidu li jikru |-post bir-rata
ta’ hmistax-il lira Maltija (Lm 15.00) fis-sena, tithallas kull
sitt xhur bil quddiem. Ghalhekk lagghu billi geghdin jghidu
li I-atturi ma jmisshomx mexxew kontra taghhom quddiem
din il-Qorti, u dan ghal zewg ragunijiet: (a) minhabba I-
valur tal-kawza u (b) minhabba n-natura tat-talba;

llli ladarba l-imharrkin ma baqghux jinsistu aktar ghall-
eccezzjoni tal-inkompetenza rationae valoris, is-sentenza
geghda tinghata dwar I-e¢tezzjoni I-ohra tal-
inkompetenza rationae materiae;

[l |-fatti_rilevanti li jirrizultaw mill-atti tal-kawza u li huma
rilevanti ghal din I-istanza juru li l-atturi xtraw il-post in
kwestjoni fAwissu tal-2002%, minghand Concetta Mifsud li
tigi zija paterna tal-attrici. Fil-kuntratt jinghad li |-post dik
iI-habta kien mikri lil terzi. Il-post kien inkera minn
Concetta Mifsud lil Francesca Agius, li tigi omm |-imharrka
Dolores Spiteri. Francesca Agius mietet fit-18 ta’ Ottubru,
2002, u halliet lil bintha Dolores werrieta universali taghha
ftestment ippubblikat f Mejju tal-1998%;

lIli fNovembru tal-2002, I-atturi talbu lill-imharrka Dolores
Spiteri b’ittra uffic¢jali biex tohrod mill-post ghaliex qalu li
hija kienet geghda zzommu illegalment u abbuzivament.
L-imharrka nfirdet minn ma’ zewgha b’kuntratt ta’ firda

® Dok “A”, f'pagg. 7-8 tal-process
* Dok “MS7”, fpagg. 40-1 tal-process

personali ippubblikat fAwissu tal-1996°, u zammet il-
kustodja taz-zewq ulied komuni, Massimo u Romina, z-
zewq imharrkin |-ohra. F’'Jannar tal-2003, [-atturi kienu
fethu kawza kontra I-imharrka Dolores Spiteri quddiem il-
Bord li Jirregola |-Kera biex jitolbu li jiendu lura I-post
fidejhom wara li I-Bord jiddikjara li Spiteri ma tikkwalifikax
bhala “kerrejja” ghall-finijiet tal-Kapitolu 69 tal-Ligijiet ta’
Malta. F’'Mejju tal-2003, Mejju tal-2004 u Mejju tal-2005, I-
imharrka iddepozitat il-kera tal-post fil-Qorti b’¢edola
kontra Conéetta Mifsud®. Fis-7 ta’ Diéembru tal-2005’, il-
Bord li Jirregola I-Kera iddikjara li ma kienx kompetenti
jgis it-talba tal-atturi kif impostata, u ghalhekk astjena milli
jqis it-talba. Fit-12 ta’ Jannar, 2006, infethet din il-kawza;

lIli ghal dak |i jirrigwarda I|-konsiderazzjonijiet legali
marbutin mal-ec¢ezzjoni taht ezami, jibda biex jinghad li
din taqa’ taht dak li jipprovdi I-artikolu 741(b) tal-Kodici tal-
Procedura, i, fl-artikolu 32(2)% tieghu jistabilixxi |-
kompetenza ta’ din il-Qorti u safejn dik il-kompetenza hija
limitata;

llli inghad ukoll li I-kwestjoni ta’ gurisdizzjoni ta’ tribunal
specjali, limitata kif inhi bil-kompetenza specifika i ligi
specjali taghtih, hija kwestjoni ta’ ordni pubbliku®, u ma
tistax tigi deciza fuq bazi ta’ ekwita’ jew konvenjenza®.
Kemm hu hekk, il-ligi nfisha trid"* li fejn ikun il-kaz, Qorti |i
ma tkunx wahda ta’ appell ghandha minn jeddha ex ufficio
tiddikjara li m'’ghandhiex kompetenza, ukoll jekk ma tkunx
tqajmet e¢éezzjoni quddiemha f'dan is-sens'?;

llli I-gofol tas-sottomissjoni tal-imharrkin dwar din |-
eccezzjoni taghhom hi li din il-kawza messha tressqet
quddiem il-Bord li Jirregola |-Kera mwaqqgaf taht I-artikolu
16 tal-Kapitolu 69 tal-Ligijiet ta’ Malta u dan minhabba li |-
kwestjoni tirrigwarda fond urban mikri fwaqgt meta I-kirja

® Dok “MS1”, fpagg. 29 sa 34 tal-process
® Dokti. “MDS2”, “MDS3”, fpagg. 22-9 tal-process
! Pagg 43-5 tal-process

Klf mibdul bl-art. 16 tal-Att XXXI tal-2002 (li dahal fis-sehh fis-16 ta’ Dicembru, 2003)

°® App. Civ. 28.2.1969 fil-kawza fl-ismijiet Carmelo Bugeja vs Glovanm Pace (mhix
Pubbhkata)

App. Inf. 29.3.1996 fil-kawza fl-ismijiet Grima et vs Spagnol et (Kollez. Vol:

LXXX.ii.1163)
u - Art. 774 tal-Kap 12

12 App.Inf. 12.1.2005 fil-kawza fl-ismijiet Vincent Galea vs Anthony R.Pisani

geghda tiggedded wara li ghalaq iz-zmien miftiehem tal-
kirja originali. lzda [|-Qorti ssib li dan I-argument,
ghallangas f'dan l-istadju, ma jregix ghaliex jippresupponi
li din il-Qorti diga’ gharfet u acécettat li I-imharrkin
ghandhom titolu ta’ kirja. L-atturi, fil-kkawza minnhom
imressqa — u li l-imharrkin jippretendu i din il-Qorti
m’ghandhiex is-setgha Ili tisma’ u tiddec¢iedi — geghdin
jghidu sewwasew il-kontra, jigifieri li I-imharrkin mhux biss
m’ghandhomx titolu ta’ kera imma sahansitra I-ebda jedd li
jibgghu jzommu I-post;

llli min-naha taghhom, l-atturi jishqu li I-azzjoni taghhom
ma tagax fil-kompetenza tal-imsemmi Bord, ghaliex it-
talbiet tieghu ma jaqghux taht il-kapi specifi¢i li tahthom
dak il-Bord jista’ jisma' u jiddeciedi azzjoni mressqa
quddiemu. Dan johrog ukoll mill-fatt li, fuq talba li huma
diga’ ghamlu quddiem dak il-Bord, l-istess Bord diga’
iddikjara ruhu inkompetenti rationae materiae;

lIli huwa principju elementari imma fondamentali li meta
titganqal kontestazzjoni dwar jekk Qorti li quddiemha
titressaq kawza ghandhiex il-kompetenza |i tismaghha,
hija dik il-Qorti li ghandha tistharreg u tiddeciedi dwar
ecctezzjoni bhal dik fl-aspetti kollha taghha. Dagstant
iehor huwa prin¢ipju accettat li din il-Qorti, bhala Qorti ta’
kompetenza ordinarja, ghandha s-setgha li tisma’ u taqta’
dwar kull kwestjoni ta’ ghamla civili sakemm is-setgha
dwar kwestjoni bhal dik ma tkunx giet moghtija lil tribunal
specjali b'ligi apposta™;

llli llum il-gurnata jidher li hemm qbil li ghall-ezami dwar
jekk persuna li geghda zzomm fidejha post ghandhiex
titolu biex taghmel hekk huma I-Qrati ordinarji li ghandhom
is-setgha li jaghmlu dan l-istharrig™. Dan fis-sens li I-Qorti
ghandha tistabilixxi mhux biss I-ezistenza tat-titolu, imma
wkoll jekk tali titolu huwiex wiehed li jiswa. Huwa biss
meta |-Qorti ta’ gurisdizzjoni ordinarja tistabilixxi li dan it-
titolu jezisti fis-sens illi d-detentur ta’ fond qieghed

BApp. Inf. 28.10.1994 fil-kawza fl-ismijiet Attard vs Attard (Kollez. Vol: LXXVIILiii.319)
 App. Inf. 29.9.1948 fil-kawza fl-ismijiet Cauchi vs Fenech noe (Kollez. Vol:
XXXIIIi.811)

jokkupah b’titolu ta’ kirja li mbaghad il-Qorti ma tibgax
kompetenti aktar li tisma’ I-kaz™;

lIi meta tinqala’ sitwazzjoni bhal din, u sakemm tigi
accertata l-ezistenza ta’ kirja jew titolu iehor favur I-
okkupant (jekk dan ikun il-kaz), hija I-Qorti ta’ §urisdizzjoni
ordinarja li ghandha s-setgha li tisma’ I-kawza u taghmel I-
accertamenti mehtiega biex tqis kemm dak li gieghed
jallega I-imharrek huwa minnu. Sa dak il-waqt, hija biss il-
gorti ta’ kompetenza ordinarja li ghandha tqgis u tisma’ |-
kawza;

I1li I-kawzali ta’ Citazzjoni jintghazlu minn min ikun gieghed
jiftah il-kawza, u jekk dawn jidhlu fl-ambitu tal-gurisdizzjoni
tal-qorti li quddiemha jitressqu tali kawzali, mhux imholli
lill-parti mharrka li, permezz tal-e¢cezzjoni taghha, tghid li
jmissha saret azzjoni mod iehor. Ghall-azzjoni mressga
mill-parti attrici hija l-istess parti li tiehu r-riskju i
tipprovaha u ssostniha. Ghalhekk, fejn attur jitlob it-
tnehhija tal-parti mharrka minn post fuq il-bazi li din tkun
geghda zzomm dak il-post bla ebda titolu, huma |-Qrati ta’
kompetenza ordinarja (superjuri jew inferjuri, skond il-
valur tal-kawza) li ghandhom jedd jisimghu talba bhal
din'®. Dan jghodd kemm fl-ipotesi li I-attur isehhlu juri i I-
imharrek tassew gieghed izomm il-post minghajr titolu li
jiswa (fliema kaz, it-talba attrici ghall-izgumbrament
tintlaga’) u kif ukoll fl-ipotesi li I-imharrek isehhlu jipprova li
ghandu titolu siewi ghall-post (fliema kaz, it-talba attrici
taga’)"’;

lIli huwa fatt accettat li din il-Qorti hija megjusa bhala t-
tribunal ta’ Jurisdizzjoni ordinarja, filwaqt li [-Bord i
Jirregola |-Kera huwa meqjus bhala t-tribunal ta’
gurisdizzjoni specjali (u limitata) fil-qasam tal-kirjiet ta’
fondi urbani, sewwasew minhabba li mahlug u regolat
b’ligi spec¢jali u sal-limiti mfissra fdik il-ligi. Bhalma
jinghad dejjem u minghajr kontestazzjoni, it-tribunal

5 App. Inf. 21.1.1986 fil-kawza fl-ismijiet Camilleri noe vs Muscat (Kollez. Vol:
LXVIIL.iii.306) .

% App. Civ. 8.6.1999 fil-kawza fl-ismijiet Maria Dolores Gili vs Anthony Tonna (mhix
Pubblikata)

" App. Inf. 15.2.1984 fil-kawza fl-ismijiet Cremona et vs Grima et (Kollez. Vol:
LXVILii.402)

specjali ghandu |-gurisdizzjoni i taghtih il-ligi li bis-sahha
taghha huwa mwaqqaf. Tista’ tkun gurisdizzjoni
esklussiva, imma hija dejjem wahda Ii trid titwettaq fil-
parametri stretti ta’ dik I-istess ligi;

[lli I-problemi mnissla minn diffikuta’ dwar liema tribunal
ghandu s-setgha jisma’ kwestjoni bejn kerrej u sid dwar il-
kirja minn dejjem kienu ta’ wdigh ta’ ras u taw lok ghal
ghadd bla gies ta’ decizjonijiet. Jinghad biss li |-Qrati
taghna stabilew, permezz ta’ sentenzi, certi regoli i
jiddeterminaw  distinzjonijiet  dwar is-setghat ta’
kompetenza wkoll fejn il-kwestjoni kienet tidher li taga’
taht il-ligi specjali®;

lIli fdin il-kawza, dak li wiehed imissu jgis huwa jekk I-
azzjoni attrici, kif imfassla, u t-talbiet hemm maghmula,
tistax gatt tinstama’ u tingata’ mill-Bord. Din il-Qorti ssib li
l-azzjoni attri¢i tmur lil hinn minn dik li hija I-kompetenza
specifika tal-imsemmi Bord taht id-dispozizzjonijiet relattivi
tal-Kapitolu 69, u ghalhekk, jidhrilha i l-atturi sewwa
ghamlu li ressqu |-azzjoni taghhom quddiem din il-Qorti;

Ghal dawn ir-ragunijiet, il-Qorti geghda taqta’ u tiddeciedi
billi:

Tastjeni milli tqis aktar I-ewwel e¢cezzjoni preliminari
tal-imharrkin ladarba irrinunzjaw ghaliha; u

Tichad it-tieni eccezzjoni preliminari taghhom bhala
wahda mhux misthoqqa, u tiddikjara li hija ghandha s-
setgha li tisma’ |-kawza mressqa mill-atturi minhabba n-
natura tat-talbiet taghha, bl-ispejjez kontra |-imharrkin.

Moqrija

< Sentenza In Parte >

8 App. Kumm.:11.5.1992 fil-kawza fl-ismijiet Edward Borg vs Edward Bartlett et, (mhix
pubblikata) u s-sentenzi hemm imsemmija

